                     Na osnovu člana 68. Zakona o Centralnoj banci Bosne i Hercegovine («Službeni glasnik BiH», 1/97, 29/02, 8/03 i 13/03), a u vezi sa članovima 7. i 8. Zakona o bankama u Brčko distriktu Bosne i Hercegovine, («Službeni glasnik Brčko distrikta BiH», 5/03), Upravno vijeće Centralne banke Bosne i Hercegovine, na 8. sjednici od 21. maja 2003. godine, donosi                                                       
PRAVILNIK

o uslovima, postupku i dokumentaciji za upis u Pregled banaka, supsidijarnih lica, filijala i predstavništava u Brčko distriktu Bosne i Hercegovine

1. Ovim pravilnikom utvrđuje se Pregled banaka, supsidijarnih lica, filijala i predstavništava u Brčko distriktu Bosne i Hercegovine (u daljem tekstu: «Pregled banaka» i «Distrikt»), kao i uslovi, postupak i dokumentacija za upis u Pregled banaka.

2. Pregled banaka iz tačke 1. ovog pravilnika vodi Centralna banka Bosne i Hercegovine, Filijala u Brčkom (u daljem tekstu: Filijala Centralne banke).

Upis u Pregled banaka iz stava 1. ove tačke je osnovni uslov, bez kojeg banka, supsidijarno lice, filijala ili predstavništvo (u daljem tekstu: banka) ne može započeti sa poslovanjem.

3.  Zahtjev za upis u Pregled banaka, banke koje posjeduju dozvolu izdatu od nadležne agencije za bankarstvo podnose Filijali Centralne banke nakon stupanja na snagu ovog pravilnika, a ostale banke po izdavanju dozvole od nadležne agencije za bankarstvo.    

4.  Zahtjev iz tačke 3. ovog pravilnika, sadrži:

-  naziv i adresu ili adrese banke u Distriktu,

- ovjerenu dozvolu ili ovlaštenje, koje je izdala nadležna agencija za bankarstvo u skladu sa Zakonom o bankama u Brčko distriktu Bosne i Hercegovine,

-  ovjeren statut banke,

- spisak ovlaštenih lica odgovornih za poslovanje banke u Distriktu, zajedno sa deponovanim potpisima i ograničenjima u pogledu njihovih ovlaštenja,

- ovjerenu izjavu kojom se potvrđuje da banka, sa sjedištem u zemlji ili inostranstvu, svojom imovinom garantuje za obaveze koje će nastati iz njenog poslovanja u Distriktu, ako je sjedište banke van Distrikta.

5. Filijala Centralne banke će, prilikom prijema, ukoliko utvrdi da je podnesena dokumentacija iz tačke 4. ovog pravilnika uredna, u roku od 8 (osam) radnih dana izvršiti upis banke u Pregled banaka, o čemu će banci izdati pisanu obavijest.

Ukoliko Filijala Centralne banke prilikom prijema utvrdi da je podnesena dokumentacija nepotpuna ili neuredna, pozvaće banku da dokumentaciju u roku od 8 (osam) dana upotpuni, odnosno uredi.

Ukoliko banka u roku iz stava 2. ove tačke ne upotpuni, odnosno ne uredi dokumentaciju, Filijala Centralne banke će pisanim putem obavijestiti banku da upis u  Pregled banaka nije izvršen.

6. Upis u Pregled banaka je uslov za podnošenje zahjeva za upis banke u sudski registar u skladu sa važećim propisima Distrikta, koji se podnosi u roku od 30 (trideset) dana od dana upisa banke u Pregled banaka. 

Banka je dužna Filijali Centralne banke dostaviti ovjerenu kopiju upisa u sudski registar u roku od 8 (osam) dana od dana izdavanja rješenja o upisu u sudski registar.

7.  Banka kojoj iz bilo kojih razloga bude ukinuta dozvola za rad ili ovlaštenje izdato od nadležne agencije za bankarstvo briše se iz Pregleda banaka, o čemu Filijala Centralne banke obavještava sud, u čiji je registar banka upisana.

8.  Guverner Centralne banke Bosne i Hercegovine može odlučiti da objavi podatke iz Pregleda banaka u cjelini ili pojedinih njegovih dijelova.   

9.  Sastavni dio ovog pravilnika je obrazac Pregleda banaka.

10. Ovaj pravilnik stupa na snagu danom objavljivanja u «Službenom glasniku BiH», a objaviće se i u službenim glasilima Federacije Bosne i Hercegovine, Republike Srpske i Brčko distrikta. 

         UV broj: 30/03                                                          Predsjedavajući                                        

    21. maj 2003. godine                                       Upravnog vijeća Centralne banke                              

          S a r a j e v o                                                           Bosne i Hercegovine                                     

                                                                                             G U V E R N E R                                        

                                                                                                Peter Nicholl

